


Aldi berean, B-4 Azpilurzatian, Pabiloiaren zimendatze lanak normaltasunez
egiten ari dira. Zuzendaritza teknikoaren aldeko txostenarekin “ertz aldakorreko”
metalezko egituraren irtenbidea onartu zen.

3. Sektorean, A-1 lurzatian eraikinaren zimendatze lanak egin ahal izateko,
Iberdrolak, Aita Mari lantegietaraino doan G.T-ko linea elektrikoaren aldaketa egin
zuen, horren kostua 675.062 pezetakoa izanik.

Dirudienez, laister hasiko dira 21.HGA eta 3. Sektoreko betelanak egiten
ET/FVko tunelaren obretako materiala erabiliz. Laborategiko azterketak eta txosten

zehatzak eskatu diren arren, badirudi betelana egiteko material bikaina dela.

Kontseilua jakinean geratzen da eta ados.

3.- GOROSTIAGAKO LURRAK EROSTEKO HITZARMENA (32.HGA)

Kontratuaren proiektua aztertzen da, eragiketa honek, bere tamainagatik,
ordaintzeko baldintzengatik eta abarrengatik udalerrirako eduki dezakeen garrantzia
aipatuz. Eta azkenik, komenigarritzat jotzen da, hurrengo Udal Plenora proposamen
bat aurkeztea, Akziodunen Batzar Nagusian eratutako Plenoak, gai honi buruzko
akordioa har dezan.

Administrazio Kontseilua, astelehenean, hilaren 30ean bilduko litzateke

berriro eta Plenoaren erabakia ikusita, bidezko akordioa hartuko luke eta oraindik,
epearen barruan, lur horiek erosteko aukera egongo litzateke.

4.- PABILOIEN SALMENTA B-4an (21. HGA).

Eraiketa lanak, urbanizazio partikularra, metalezko egiturarenak, estaldura
orokorra eta beste zenbait lan adjudikatu ondoren, kostuen gutxi gora-beherako
aurrekontua atera da. Urbanizatutako lurrarena, proiektuak eta gastu orokorren
batuketa eginaz, gastuak guztira, zergarik gabe, 202’3 milioira iristen dira
(eraikitako m? 62.626 pezeta)

Inguru horretan, pabiloi berriak, zatika, m? 75.000 pezetan saltzen ari dira.

Salmenta prezioak murriztera joaz galtzeko arriskutan sartu gabe, eta egon
daitezkeen aldeak, erosleen (partikularren interesak) eta Zumaia Lantzen E.Aren
(komunitatearen interesak) artean banatuz, eraikitako m? bakoitzari 68.000
pezetako salmenta prezioa jarri zitzaion.



Dagoeneko badaude akordio-trukeen bidezko konpromisoak, pabiloiaren zati
batzuren adjudikaziodunak izango diren zenbaitekin ( 3. Sektoreko Etxabe anaiak,
Prieto anaiak, Aizape Lantegiak).

Aipatu zen, bidezkoa izango litzatekeen ala ez, baldintzak eta/edo
lehentasunak jartzea saltzerakoan, baina Gerentziak ikusarazi zuen zailtasun
haundiak zeudela, saltzeko ahalbideetan kontrako eragina edukiko ez duten
irizpideak finkatzeko, salmenta bereziki erraza ez dela izango pentsatzen delako eta
inola ere ez daudela bermatuta. Beharrezkoa da, lehenbailehen, egon daitezkeen
salmentak ziurtatzea eta berehalako erantzuna ematea benetako eskaera zehatzei,
bere enpresari-erabakiaren neurri praktiko bezala.

Salmentak iragartzeko tauletan eta herriko prentsan iragarkiak jarriko dira,
lehen interesatuta zeudenekin ere, berriro harremanetan jarriz.

5.- KONTU-IKUSKARIAREN IZENDAPENERAKO PROPOSAMENA

Jose Antonio Aurensanz, kontu-ikuskariaren eskaintza aurkezten da, baina
Kontseiluak komenigarritzat jo zuen, beste eskaintzaren bat eskatzea eta horren
ondorioz, gaia mahai gainean utzi zen.

6.- BESTE ZENBAIT

6.1.- Jon Etxabe Jauregik bidalitako eskutitzaren berri eman zen
(96/09/13), Zumaia Lantzen E.A, B-4 Azpilurzatiko Pabiloiaren salmenta bultzatzen
ari delako kexatuz. Bere ustez, Zumaia Lantzen E.Ak ez du salmenta hori
bultzateko eskubiderik eta berari kalte egiten dio.

6.2.- Iberdrolak, lurzatiaren %9,32ko partaidetza duen 3. Sektoreko A-5
lurzatiaren erosketan interesatuta dauden promotoreak badaude eta badakite,
azaldu zaielako, azpiestazioaren lekualdaketa dela eta, Iberdrola eta Zumaia
Lantzen E. Aren artean hitzarmen bat gauzatzekotan dela eta jakin nahi dute,
Zumaia Lantzen E.A. %9,32ko partaidetza horren jabe izatea gertatuz gero, ea
partaidetza berdinagatik trukatzeko prest egongo litzatekeen, A-5 lurzatiko jabe
guztientzako den 9 etxebizitza + 9 garaje + 9 trastetoki eta Behetxeko 150 m? ko
lokalen lagapenean.



Gerentziak proposatzen du, adostasuna ematea eta beharrezkoa balitz,
dagokion balioa edo trukea onartzea, lurra ordaintzeko emango litzaioken eraikina,
guztiaren %18koa izango litzatekeelako, nere ustez, merkatuko prezio normala.

Kontseiluak, aurrerantzean eman daitekeen konpromiso hau onartzen du.
Eta beste aztergairik ez dagoenez, akta honek zehatz-mehatz jasotzen duen

bilera bukatutzat ematen da, eta nik, idazkari honek, sinatu egiten dut
lehendakariak ontzat eman ondoren.

